
ELURRA

Basoan zebilen Joxepo gaztea, bere txakur Txurirekin. Euria egin zuen azken
egunetan, eta halako egunetan joaten zen Joxepo basora. Haizearen ferekak hostoetako
euri tantak laztantzen zituen. Euri tanta bakoitza emeki labaintzen zen arropa geroz eta
hezeagoaren gainetik. Lurrak, lokatz bihurturik, oinetakoekin bat egiten zuen.

Halako batean, txori baten kantua, eta Txuriren erantzuna zaunka moduan. Giroa
lasaitu egin zen. Soinu eragile guztiak desagertu egin ziren momentu hartan. Isiltasunaren
soinua: Elurretan ari zen.



